
Summary: A suicide – deliberate self-damage from the death, (deprivation of of life). The psychological sense of a suicide most often consists in an affect otreagirovaniye, removal of emotional pressure, leaving from that situation in which the person appears. In article there is a speech about motives and which reasons of suicides is a global problem of mankind. 

Ижтимоий-иқтисодий ҳаётимизда рўй бераётган жадал ўзгаришлар, ишлаб чиқариш муносабатларининг ривожланиши, фан-техника тараққиёти, уни илғор ютуқларининг кундалик ҳаётимизга, одамлар турмуш тарзига чуқур кириб бориши, урбанизация буларнинг барчаси бугунги кун шахсига ҳар қачонгига қараганда кўпроқ ҳам жисмоний, ҳам эмоционал зўриқишлар олиши, узоқ вақт руҳий сиқилиш, асабийлик ҳолатида бўлиши уларни ҳар хил стрессларга берилувчанлигини ошириб юборади. Шунинг учун ҳам бугунги кунларимизда эришаётган оламшумул ютуқларимиз билан бир қаторда одамлар ўртасида асабий толиқишлик ҳолатларининг ортиши, ўз жонига қасд қилиш (суицид) каби нохуш ҳодисалар ҳам кузатилиб турибди [Соғинов Н.А. Ўзбекистонда суицид ҳолатларини тадқиқ этиш: муаммо ва ечимлар. // ЎзР.ИИВ ОҲТБЮ “Суицид ҳолатларини олдини олишда психологик тайёргарлик масалалари” илмий-амалий семинар материаллари тўплами. 2013 йил 18 октябр, Тошкент, 2013. – Б. 9]. 

Суицидлар охирги вақтда замонавий жамиятнинг ўткир муаммоларидан бирига айланиб қолди. Бутунжаҳон соғлиқни сақлаш ташкилотининг маълумотига кўра, улар юрак қон-томир, онкологик касалликлар ва травматизмдан кейинги 4-ўринни эгаллайдилар. Жаҳонда ўзини ҳаётдан маҳрум этувчилар ярим миллион атрофида бўлиб, яъни бир кунга 1000 та одам бўлиб, ўз жонига суиқасд қилишга ҳаракат қилувчилар сони 5 миллиондан ошиб кетади. Суицидлар кўпроқ аҳолининг ишга лаёқатли қисмида тарқалгандир. Суицидлар сони йилдан-йилга кўпайиб бормоқда.
Суицид феномени кўп ҳолларда шахснинг психологик кризис ҳолатлари билан боғлиқ бўлиб, бу ҳолатлар шахсга тааллуқли бўлган қандайдир психик травма берувчи ҳодисалар билан изоҳланади. Бу ҳодисанинг тезлиги ва таъсир кучи шу қадар аҳамият касб этадики, бутун ҳаёти давомида тўплаган тажрибалари ҳам шахсга айнан шу вазиятдан чиқишнинг бошқа йўли борлигини кўрсатмайди. Бундай психологик инқироз кутилмаган кучли аффект натижасида пайдо бўлади. Аммо инсондаги пассив ички руҳий босим узоқ вақт давомида тўпланиб бориши ҳам мумкин. Улар бири иккинчиси пайдо бўлишига сабаб бўлади. Ички эзилиш безовталикни, безовталик эса умидсизликка ўрин алмашиб беради. Одам ўзига бўлган ишончни йўқотиб боради, вазиятдан чиқиш умиди йўқолади, ўзига бўлган муносабати ёмонлашади. Ташқи таъсирлар ички ишончсизлик билан бирлашиб, ҳаёт ўз қимматини йўқотади. Бу суициддан олдинги ҳолат ҳисобланади. 

Ҳар хил типларга бўлинишидан қатъий назар суицидни келиб чиқиши замирида конфликт ётади. 

Бундан ташқари ҳимоясизлик, келажакка умидсиз қараш суицидал ҳолат содир этилишида кучли еткачи, асосий омил сифатида бўлиши мумкин. Ўз жонига қасд қилиш ҳиссининг кучли бўлиши бошқалар билан ижтимоий алоқаларнинг ўрнатилишига тўсқинлиқ қилиши мумкин. Улар ҳаётларида “ҳеч қачон яхши бўлмайди” деб фикр юритадилар, уларнинг нутқида “Бундай ҳаётга чидаб бўлмайди”, “ҳаммага барибир” деган маънодаги фатал умумлаштиришлар тез-тез учрайди. 

Шундай қилиб, суицидал хулқ-атворнинг юқорида кўриб чиқилган асосий компонентлари ҳақидаги билимлар ўз жонига қасд қилиш йўли билан ўлишга ҳаракат қилаётган ходимларни ўз вақтида аниқлаш ва уларни олдини олишнинг зарурий комплекс чораларини кўриш имкониятини беради. Қуйида суицид ҳолатларини содир этиш сабаб ва мотивларини кўриб чиқамиз (1-чизма).
Бундан ташқари суицидиентнинг антиижтимоий хулқи (жиноий жавобгарликдан қўрқиш, ўзининг ҳаракатлари учун шармандаликдан қўрқиш), моддий-маиший ва бошқа мотивлар ҳам бўлиши мумкин. 

Ўз жонига қасд қилиш бу – онгли ҳаракат, демак, ўзининг сабаблари бор. Уларнинг энг кўпи хизматдаги кўнгилсизликлар ва хизматдаги азобланиш туфайли рўй беради. 

Маълумки, инсоннинг руҳияти унинг мулоқот лаёқати нормал ҳолатда ва танг ҳолатларда турли хилда кечади. Демак, ҳар бир ходим психология фани ютуқларини кенгроқ ўрганиши, улардан ўз турмуш шароитлари давомида зарур бўлган тарзда қўллаши лозим бўлади. 

Бизнинг фикримизча, суицид ҳолатларини бартараф этадиган ва жамиятда соғлом-руҳий муҳитни шакллантиришга қуйидаги воситалар орқали эришиш мумкин, деб ҳисоблаймиз: 

1. Жамиятнинг ижтимоий муҳитига мослашув. 

2. Инсон руҳиятида билим кўникма, тажрибаларни оширишга ундовчи сифатларни ўстириш.

1-чизма. Суицид сабаб ва мотивлари.

3. Инсон шахсини ривожлантириш, унда бетакрор шахсий сифатлар ва ижтимоий қиёфани ҳар томонлама шакллантиришга кўмаклашиш.

4. Инсон руҳиятида ишонч, ирода, қадрият, анъана тушунчаларининг мазмун-моҳиятини ошира бориш орқали жамиятда ижтимоий-руҳий барқарорликни шакллантиришдан иборат.

Шу тариқа суицидал ҳаракатга олиб келувчи шароитларни баҳолаш зарурдир. Шароит остида шундай кўринишлар тушунилганки, бунда конкрет натижани туғдирилмасада, уларнинг юзага келишига ва ривожланишига зарурат сифатида кўринади. Аниқ шароитларсиз сабаб ва натижа йўқдир. Шароитлар сабаб ҳаракатига сезиларли таъсир этибгина қолмай, балки натижа характерига ҳам таъсир этади. Бир хилдаги сабаблар турли шароитларда турли хилдаги натижаларга олиб келади. Суицид сабабларини таҳлил қилишда, шароитлардан боғлиқликка учрашга тўғри келади. Кўпроқ бундай шароитлар суицидал хулқларга атрофдагиларнинг реакцияси ҳисобланади (қариндошлар ва ҳамкасблар). Бир қатор ҳолатларда вазият ва ҳаракатларни баҳолаш сингари огоҳлантириш суицидга туртки бўлиши ҳам мумкин. 



Ўз жонига қасд қилиш сабаб ва мотивлари 





Шахсий-оилавий





Соғлиқнинг аҳволи 





Хизмат фаолияти соҳасида 





-қадрдон уй, ота-она, ака-ука, опа-сингиллар билан айрилиқ;


-яқинларнинг касаллиги ёки ўлими;


-жинсий лаёқатсизлик;


-севгилиси билан айрилиқ, севган қизининг, хотинининг хиёнати.








-психик касаллик;


-соматик (тана) касаллиги;


-тунги энурез;


-бошдан кечирилган травмалар;


-жисмоний камчиликлар. 








-жамоада дўстларнинг йўқлиги, ёлғизлик ҳисси;


-хизмат билан боғлиқ қийинчиликлар;


-шахсий ғурурнинг мунтазам топталиши;


-бошлиқлар ва бўйсунувчилар орасидаги зиддиятлар











